
Hsieb il-Bniedem

JOE VELLA

elf darba sejjahtlek

elf darba wegibtni

u qdejtni

ja Hsieb

inholl ghogqod mohhi seksiek
l-ewreka hargitli wehidha
kull darba li sibt xi twegiba
f'tiftix il-misterji ta’ l-art-

kif twieldet il-hajja mit-tajn
kif tfawwar il-bahar
bl-ghekierex w arzell

u hut ta’ kull gens

kif haddar il-wied ‘
is-sigar il-wileg imlew

u l-ghadam misjuba fl-gherien
u gganti saqajn il-gremxul

u I-fossili mwahhla fil-biat
ghallmuni

kif kollox issawwar mill-art
u nisel minn iehor

bhal holoq f’katina ha r-ruh

sabiha d-durrajsa
li tghanni u ttir

Nota fuq il-poezija:-

Jien x’jien? Minn fejn gej u fejn sejjer? Dawn huma mistogsijiet 1i ghamla-
hom hafna nies qabli u jibqghu jaghmluhom sakemm il-bniedem jibqa’ jghix fid-
dinja. Teilhard de Chardin geghelni nirrifletti u gheni hafna biex nasal ghall
konkluzjonijiet 1i wasal hu. Nemmen li fil-bniedem hemm ¢erti valuri, bhat-Taj«
jeb, is-Sewwa u l-Gmiel, li ma jingerdux .Il-Kuxjenza umana, fuq kollox, ris-
ponsabbli ghall-eghmejjel morali taghna, ghad xi darba tinghaqad ma’ Kuxjenza
Akbar minnha, li Teilhard sejjah ‘Omega Point’ u li jien qlibt ghal ‘Omega Xemx’

fil-poezija. tieghi. Joe Vella (Sliema)

wisq isbah bil-bosta
is-setgha mohbija

li faggset mit-trab

u fethet f'suriet ewlenin
biex kibret fi spedi

li jara w ihoss

u mliet kullimkien
bil-hajja w [-gmiel

dan kollu ma kien ikun xejn

li kieku m’hawnx jien

biex nifhmu bil-hsieb

ghax x’jiswa s-sabifi mhux mifhum
bhal gawhra midfuna f'irdum

jehtieg kien ghalhekk

li s-sura li qamet mit-tajn
li tiekol u thares u thoss
tkun tifhem

tkun taf li qed tghix
kobor il-bniedem il-Hsieb
bih jifhem

bih jahseb

bih ifisser dak kollu li jrid
qawwiet in-natura jgib taht idejh
mix-xemx u |-gawsalla
jaf jisraq l-ilwien

u jgieghed il-kelma
ghad-daqqa tal-hoss

u jibni sistemi

marbuta flimkien
ghathekk inhobbok

ja Hsieb

li tajtni dan koliu

w ghamiltni hekk kbir

izid’ghaliex

minn idi taqaghli bla hila

kull meta nsejjahlek fil-qrib
ghax l-aktar nehtiegek

biex nifhem lil hinn milli nara
lil hinn mill-hafna marsusa tal-hin

u l-medda qasira taz-zmien
u nidhol ’il gewwa

fi hadn il-holgien

fi hdan il-Jien tieghi mistur

int kiefer.

ja Hsieb

ghax hekk kif dewwaqtni l-benna tal-gherf
u fija qajjimtli x-xewqa bla tarf
warrabtni w hallejtni

ghal rasi mitlug

u nhossni bhal wiehed poeta

li l-lehma hallietu bla sliem

ewwilla dan kollu

kien biss

ferha bla temma

haga mohgaga

holma sabiha ta’ tfajla Cindirelia
bhall-kaxxa ta’ Pandora

ma nafx

wisq nibza’ [i Hsiebi mxekkel jinsab
fug kollox jien x’jien

il-bniedem ftit tajn hassieb

u 'l fuq mill-firxa taz-Zmien
bl-gherf tieghu ma jasal imkien

jew forsi l-gejjieni
fl-imghoddi jinsab -
bhas-sigar fiz-zrieragh-
u l-ward fil-blanzun

elf darba sejjahtlek

elf darba wagqajtli

w hallejtni

ja Hsieb :
hemm jew m’hemmx tifsira
fis-setgha mohbija

li twieldet mit-tajn

u mliet kullimkien

bil-hajja w I-gmiel

u zejnet. il-bniedem bil-gherf
wegibni
ghax tieqaf bla kliem

— twegiba ma hemmx
ghajr dak i qed tara b’ghajnejk -
dis-setgha mchbija

kif tajjeb int ghedt

li rajtha titwieled
minn traba ta’ l-art

u tfawwar kull wisa’
bil-hajja w I-gmiel

u Zejnet il-bniedem
bil-ghageb tal-hsieb
bhal gebla mitfugha
minn qaws ta’ waddab
tinsab fi trigitha

lejin Omega Xemx
biex Maghha tinghaqad
u tifhem Ii gej -
b’hekk jiehu t-tifsira
dak kollu li hu

li qatt hadd ma jifhem
mistur kif inhu —

sabiha t-tifsira i tajtni

u nhossha li timxi

mal-ligi tal-ksieb

tghid

dis-setgha i tbagbaq go fija

li twaddbet mill-qaws ta’ din l-art
ghad tilhaq I-ghan taghha

w tinghagad ma’ Omega Xemx?
fantasija dan kollu

jew xewqa mwielda mill-hsieb?
ghax min ighidli

li hemm tifsir'ohra

ghajr dik tal-bebbuxu

maghluq gewwa fih?

— ix-xbieha 1i gibt tal-bebbuxu
ghalih tghodd w ghal kull hliga fdin I-art

barra I-bniedem,

f'qoxortu l-bebbuxu
jinghalaq mistrieh

u jsib it-tifsira

ta’ kulma jixtieq

mhux hekk hsieb il-bniedem
is-setgha mohbija

li ghandu go fih

tixtieq il-hin kollu

li tohrog u ttir

lil hin minn dil-qoxra

li zzommu marbut

u ssib tifsir’akbar

ta’ gmiel il-holgien.

li taghlag il-bniedem
f'qoxriet il-bebbux

mhux hlief xoghol l-artista
nofsu mitmum.

tinsiex

li meta fethet il-kaxxa Pandora
kollox tar

wehidha baqghet fil-qiegh I-aqwa haga

it-Tama
u bla Tama
il-bniedem imut, —

